
	Тус холбооны гишүүн газрын тосны бүтээгдэхүүний жижиглэнгийн худалдаа эрхлэгч аж ахуйн нэгжүүдээс автобензиний гаалийн албан татварыг тэглэх тогтоолыг сунган үргэлжлүүлэх санал ирүүлснийг энэхүү албан тоотоор дэмжин уламжилж байна.
Дэлхийн зах зээл дээрх газрын тосны үнийн хэлбэлзэл болон ойрх дорнодын нөхцөл байдал нь манай улсын дотоодын шатахууны үнэд шууд нөлөөлж, иргэдийн амьжиргаа, аж ахуйн нэгжүүдийн үйл ажиллагааны зардалд ихээхэн дарамт учруулж байгаа энэ үед автобензиний гаалийн татваргүй байхаар үргэлжлүүлэх нь дараах ач холбогдолтой гэж үзэж байна.
Үүнд: 1. Инфляцын тогтворжуулах: АИ-92 автобензин нь өргөн хэрэглээний сагсанд томоохон хувь эзэлдэг бөгөөд үнийн өсөлт нь тээврийн зардал, улмаар бүх төрлийн бараа бүтээгдэхүүний үнэд сөрөг нөлөө үзүүлдэг. Гаалийн татварыг “0” хувь болгосноор энэхүү гинжин нөлөөллийг саармагжуулна.
2. Эдийн засгийн хамгаалалт: 2022 оноос хойш шатахууны импортын үнэ нэмэгдэж, дотоодын зах зээлд үнийн дарамт үүссэнийг танилцуулгад дурдсан байна. Засгийн газарт гаалийн татварын хувь хэмжээг тогтоох эрхийг олгосноор зах зээлийн өөрчлөлтөд шуурхай хариу арга хэмжээ авах боломж бүрдэнэ.
3. Ан ахуйн нэгжүүдийг дэмжих: Тээвэр, уул уурхай, үйлдвэрлэлийн салбарын үндсэн зардал болох шатахууны үнийг тогтворжуулснаар аж ахуйн нэгжүүдийн санхүүгийн чадавхыг хамгаална.
Иймд “Импортын бараанд гаалийн албан татварын хувь хэмжээ батлах тухай” Улсын Их Хурлын 1999 оны 06 дугаар сарын 03-ны өдрийн 27 дугаар тогтоолын хугацааг сунгуулах асуудлыг Монгол Улсын Засгийн газар, Улсын Их Хуралд танилцуулан зохих хууль, журмын дагуу шийдвэрлүүлж өгнө үү.
	Дэмжсэн байна.

